
Pou Piblikasyon Imedyat: 14 out 2012 

GOVENE CUOMO ANONSE PWOGRAM NY WORKS POU PWOJE PON NAN NORTH COUNTRY AK 
REJYON KAPITAL AP AVANSE AK PWOSESIS PLAN-KONSTWIKSYON 

 
Nouvo Pwosesis Acha Ap Fasilite Konstwiksyon an 

 
430 Djòb Kreye  grasa Kontra $31 Milyon dola 

 
Jodi a, Gouvènè Andrew M. Cuomo te anonse Depatman Transpò Eta New York te bay yon kontra $31,3 
milyon dola nan pwogram NW Works pou fè reparasyon enpòtan nan 13 pon ki nan Hudson Valley. 
kontra a ap bay selon metòd plan-konstriksyon an, epi yo estime pwojè a ap kreye 430 djòb. 
 
Modèl plan-konstwiksyon se yon poto-mitan pwogram NY Works, k ap bay yon fason ki rantab pou 
vanse pwojè konstwiksyon yo rapid lè yo pèmèt ekip plan ak konstwiksyon an fè inovasyon ak devlope pi 
bon metòd pou amelyore pon ak otowout New York yo. Depatman Transpò (NYSDOT) te bay kontra 
$31,3 milyon dola a pou enreprenè nan konstriksyon, Kubricky Construction Corp. nan Wilton, Konte 
Saratoga, ak konsiltan nan plan, VHB Engineering, Surveying & Landscaping Architecture of Albany.  
 
“Pwogram NY Works lan te lidè nan lansman pwojè vital pou amelyore otowout ak pon Eta New York,” 
te deklare Gouvènè Cuomo. “Kontra ki bay yo jodi a pral sipòte ekonomi lokal yo nan Capital Region ak 
North Country a, pandan lap kreye djòb ak rann enfrastrikti transpò leta a pi sekiritè pou chofè.” 
 
Komisè New York State Department of Transportation (NYSDOT) Joan McDonald te di konsa, 
“Utilizasyon metòd plan-konstriksyon an pou bay kontra akselere plis travay nou pou amelyore 
enfrastrikti pon New York ak finansman pwogram inovatif NY Works gouvènè a. Kontra sa a ap pèmèt 
Depatman an amelyore sekirite pou chofè ak pyeton yo, epitou l ap toujou bay koneksyon enpòtan ant 
kominote New York yo.” 
 
Kontraktan plan-konstriksyon soumèt pwopozisyon pou konsewa ak konstwi yon pon an menm tan. 
Anjeneral, sa ap pèmèt yon konsiltan plan asosye avèk yon antreprenè konstwiksyon pou egzekite pwojè 
a nan tèt ansanm. Depi yo soumèt pwopozisyon yo, enjenyè NYSDOT yo ap detèmine òf “pi bon valè a”, 
ki depannde 60 pousan sou depans yo ak 40 pousan sou yon nòt teknik. Yo detèmine nòt teknik lan 
selon eksperyans pase avèk konpayi yo ak akselerasyon kalandriye a, ak lòt faktè.  

Pou fasilite pwojè pou kreye anpil djòb ak pwojè pou repare enfrastrikti enpòtan yo nan eta a, Gouvènè 
Cuomo te travay avèk Lejislati a ane pase pou pwosesis plan-konstwiksyon an anplas. Plan-konstwiksyon 
prevwa melanj sèvis plan ak konstwiksyon an kontra senp pou ede fasilite travay reparasyon nan 
enfrastrikti enpòtan yo, epitou pou ekonomize lajan kontribiyab yo. 
 
Kontra a enkli ranplasman tabliye sou pon sa yo:  

• Western Gateway Bridge (Route 5) sou Mohawk River a nan Konte Schenectady. Konstriksyon 
an sipoze kòmanse nan mwa Oktòb epi kontinye pandan tout ivè a. Trafik pral redwi sou yon 
vwa nan chak direksyon. Pwojè a ap fini nan lane 2013. 
• Route 9N sou Northwest Bay Brook nan Bolton, Konte Warren. Pwojè a pral kòmanse mwa sa 
a epi li sipoze fini otòn sa a. Yon siyal tanporè pral kontwole trafik la pandan konstriksyon an 
• Route 912 sou Route 9 nan Lake George, Konte Warren. Travay la pral kòmanse apre Labor 
Day pou l fini otòn sa a. Pon an, ki bay aksè nan Interstate 87, Northway a, nan Exit 22 pral 
fèmen pandan konktriksyon epi yon siy ap endike detou pou itilize Route 9N ak Interstate 87. 
• Route 9N sou Grove Brook nan Port Henry, Konte Essex. Travay yo pral kòmanse nan mitan 
mwa out pou fini pandan otòn sa a. Yon siyal tanporè pral kontwole trafik la pandan 
konstriksyon an.  
• Route 68 sou Grannis Brook nan Canton, St. Lawrence. Anplis ranplasman tabliye pon an palye 
ap repare. Pon an pral fèmen pandan konstriksyon epi yon detou pral itilize State Route 56 ak 
US Route 11. Pwojè a sipoze kòmanse nan fen mwa out pou fini pandan otòn sa a. 

 
Kontra enkli ranplasman tabliye pon sa yo ki planifye pou lane pwochènn:  

• Crosstown Connection (Route 7) sou Interstate 890 nan Konte Schenectady; 
• State Street (Route 5) sou Crosstown Connection (Route 7) nan Konte Schenectady; 
• Route 971V (Wout Aksè apati Route 3 rive Fort Drum) sou Black River nan LeRay, Konte 
Jefferson; 
• Route 193 sou Interstate 81 northbound ak southbound nan Ellisburg,  Konte Jefferson; 
• Route 177 sou North Branch Sandy Creek nan Rodman, Konte Jefferson; 
• I-81 northbound ak southbound sou Route 232 in Watertown, Konte Jefferson 
• Route 458 sou Rivyè St. Regis nan Waverly, Konte Franklin; ak 
• Route 812 sou Indian River nan Croghan, Konte Lewis. 

 
Senatè Hugh T. Farley te di konsa, “Mwen felisite deske yo bay kontra transpò sa a, sa se yon lòt egzanp 
benefis pwogram NY Works la. Kontra sa a pral pèmèt amelyorasyon enfrastrikti nesesè fèt nan tout 
Capital District la, nan avantaj chofè ak biznis, pandan lap kreye djòb tou.” 
 
Senatè Betty Little te di konsa, “Pwosesis akselere plan-konstriksyon sa a nan avantaj patikilye North 
Country a akòz sezon konstriksyon pi kout abityèl nou an. Travay ap fèt epi pwogrè ap fèt nan benefis 

abitan, biznis lokal ak santèn milye touris, anpil bato ak trelè remòkaj, ki konte sou wout san danje pou 
bèl destinasyon yo. Mwen kontan reyini ak Gouvènè Cuomo pou fè anons sa a.” 
 
Senatè Joseph A. Griffo te di konsa, “Nan yon moman kote bwzwen enfrastrikti nou yo mande gwo gwo 
envestisman pou prezève envestisman pase ak pou pwoteje envestisman pase ak piblik kap vwayaje a, 
pwojè sa enpòtan nan yon kominote riral gi gen opsyon transpò limite. Mwen vle remèsye Gouvènè a ak 
DOT a paske li te konsidere bezwen abitan riral Konte Lewis yo kòm yon pati enpòtan NY Works Initiative 
eta a, sa k ap ede garanti enfrastrikti transpò vital eta nou an resevwa envestisman li merite.” 
 
Senatè Patty Ritchie te di konsa, “Amelyorasyon enpòtan sa yo ki fèt nan wout North Country nou yo 
pral rann vwayaj pi fasil, pi sekiritè nan rejyon an, an menm tan lap kreye santèn opòtinite travay pou 
moun kap chèche djòb nan Eta New York. Mwen bat bravo pou angajman Gouvènè Cuomo nan 
amelyorasyon enfrastrikti rejyon nou an, sa ki pral bay ekonomi an yon boustè grasa kreyasyon djòb.” 
 
Manm Asanble Janet Duprey te dikonsa , “Mwen kontan wè angajman DOT eta a pou repare pon nou yo 
ak bay sekirite pou chofè nou yo. Pwojè sa pral ede kreye djòb nan kominote nou an epi kontinye 
pwogram NY Works lan.” 
 
Manm Asanble George Amedore te di konsa, “Pon ak wout nou yo se yon pati krisyal pou pwosperite 
ekonomik nou. New York Works Fund lan se yon zouti enpòtan, ki pral pèmèt nou lanse anpil pwojè 
enfrastrikti - enkli atè prensipal sa yo. Gen lontan map di gwo efò dwe fèt pou adrese enfrastrikti ansyen  
New York nou an pou li ka rete konpetitif. Gouvèrnè Cuomo konprann ak pataje vizyon sa a epi map di l 
mèsi pou premye plas li te ba li nan priyorite li.” 
 
Manm Asanble Addie Russell te di konsa, “Kreyasyon djòb ak envestisman nan enfrastrikti nou yo se yon 
strateji gayan gayan. Mwen aplodi fokis gouvènè a sou kreyasyon djòb ak apwòch pou konstwi yon New 
York pi solid. Travay pon an pral benefisye rezidan ak komès nan North Country, epi lap mete moun nan 
travay, pèmèt yo okipe fanmi yo ak amelyore kominote yo nan pwosesis la.” 
 
Manm Asanble Ken Blankenbush te di konsa, “Reparasyon pon NYS  avan yo tounen katastròf enpòtan 
non sèlman pou sekirite nou, men tou se yon nesesite fondamantal pou ekonomi nou an. Pwosesis plan-
konstriksyon an ap bay prèv fason efikas pou ekonomize lajan kontribiyab ak akselere travay reparasyon 
ki bezwen fèt yo.”  
 
Manm Asanble Teresa R. Sayward te di konsa, “Pon se yon pilye pou enfrastrikti transpò nan North 
Country nou. Pwogram NY Works lan ofri yon opòtinite pou konpayi lokal patisipe nan pwojè sa yo epi 
kontinye ak revitalizasyon ekonomi a nan rejyon Adirondack la.” 
 
NY Works konsantre sou amelyorasyon pon ki nan yon eta pasab, epi k ap mete yo nan yon bon eta. 
Travay reparasyon sa a pral pi byen konsève enfrastrikti eta a, epi l ap elimine bezwen pou gwo 
konstwiksyon ki koute pi chè. Chantye pwojè ki gwoupe yo nan zòn jewografik ki pre nan yon sèl kontra 
ap pèmèt DOT diminye depans yo, ak jwenn pi piti òf yo. 



Haitian Creole 

 
Chofè yo ka jwenn travayè ki gen ti drapo nan men yo k ap oryante sikilasyon an, epi yo ta dwe espere 
reta nan vwayaj yo. Li trè enpòtan pou chofè yo sonje sezon sa a pou yo kondi avèk anpil prekosyon nan 
zòn kote ki gen konstwiksyon otowout ak pon y ap jwenn yo. 
 
Pou jwenn bon jan enfòmasyon, rele 511 oswa ale sou Entènèt nan sitwèb www.511NY.org. 511NY se 
sous enfòmasyon ofisyèl sou sikilasyon machin ak vwayaj. Sitwèb ak aplikasyon mobil 511NY bay 
enfòmasyon gratis, 24 èdtan pa jou/7 jou pa semèn, sou sikilasyon machin ak transpò nan tan reyèl pou 
tout Eta New York. Li ofri tou yon planifikatè vwayaj nan transpò, afichaj kamera ak avètisman ak 
previzyon metewolojik. Nouvo fonksyon ki disponib nan sitwèb la gen ladan lòt fonksyon aplikasyon 
aparèy mobil, tan pou kwazman sou pon ak fwontyè, nouvo notifikasyon nan paj-dakèy la, ak yon 
entèfas ki pi fasil pou navige. 

### 
 
 
 
 

W ap jwenn lòt nouvèl nan sit wèb  www.governor.ny.gov 
Eta New York | Executive Chamber | press.office@exec.ny.gov | 518.474.8418 

 

http://www.511ny.org/
http://www.governor.ny.gov/
mailto:press.office@exec.ny.gov

